
				এই পাতাটির মুদ্রণ সংশোধন করা প্রয়োজন। 
ক্রপদ
করিলেন । অনন্তর দ্রুপদ পাওবদিগের সহিত কন্যার বিবাহ দিলেন।
পাণ্ডবগণ ত্রয়োদশ বৎসর রাজ্যচুতির পর বিরাট-রাজধানীতে প্রকাশিত হইলে, দ্রুপদ তথায় উপস্থিত হইয়াছিলেন। ভারত যুদ্ধ স্থির হইলে, ইনি সবান্ধবে পাগুবদিগের পক্ষ অবলম্বন করেন। ইনি যথাসাধ্য যুদ্ধ করিয়া অবশেষে পঞ্চদশ দিবসের সমরে দ্রোণের হস্তে নিহত হন । ( মহা ) দ্রোণ—কুরুপাগুবদিগের অস্ত্রগুরু। ইনি ভরদ্বাজ মুনির তনয় ছিলেন। পিতার নিকট সাঙ্গবেদ অধ্যয়ন করেন। পিতৃশিষ্য অগ্নিবেশের সকাশে ধনুৰ্ব্বেদ শিক্ষা করিয়া আগ্নেয়াস্ত্রাদি প্রাপ্ত হন। বাল্যে দ্রুপদ রাজার সহিত একত্র ক্রীড়া, অধ্যয়ন, ও অস্ত্র শিক্ষা করিতেন বলিয়া তাহার সহিত ইহার বন্ধুত্ব স্থাপিত হয়।
ভরদ্বাজের দেহত্যাগের পর দ্রোণ পিত্রাশ্রমে অবস্থান পূৰ্ব্বক তপশ্চরণে উন্নতি লাভ করেন। অতঃপর বংশরক্ষার্থ গৌতমকন্যা কৃপীর পাণিগ্রহণ করেন। অশ্বখাম ‘ নামে ইহঁার একটী পুত্র জন্ম গ্রহণ করে । মনস্তর ইনি শ্রত হইলেন যে পরশু
রাম সৰ্ব্বস্ব দান করিতেছেন।
[ ১২২ ]
দ্রোণ
তাহার নিকট উপস্থিত হইয়া, দ্রোণ সমগ্র অস্ত্রশস্ত্রে শিক্ষিত হইয়া হৃষ্টমনে প্রত্যাগমন করিলেন। তদনন্তর দ্রোণ আশ্রমে বাস করিতে লাগিলেন । দরিদ্রতা হেতু পুত্রকে দুগ্ধাদি দিতে পারিতেন না | একদা অন্যান্য বালকের দুগ্ধ পান করিয়া আনন্দে নৃত্য করিতে থাকিলে, ইহঁার পুত্র দুগ্ধের জন্য ক্রমদন করেন। পরে তরল পিটালী পানে দুগ্ধপান করিয়াছেন মনে করিয়া নৃত্য করিতে লাগিলেন। লোকে দ্রারিদ্রতা হেতু ইহঁাকে ধিক্কার দিতে লাগিল। এই সকল কারণে দ্রোণ অর্থ চিন্তায় বাল্যসথা দ্রুপদরাজের নিকট উপস্থিত হইলেন। তিনি ইহাকে কটুবাক্য প্রয়োগে প্রত্যাখ্যান করিলে, ইনি গুণবান শিষ্যের অমুসন্ধানে হস্তিনাপুরে আগমন করিলেন। দ্রোণ কৃপাচার্য্যের আলয়ে প্রচ্ছন্নভাবে থাকিয়া প্রকাশিত হইবার উপযুক্ত সময়ের অপেক্ষা করিতে লাগিলেন ।
একদা কুরুপাণ্ডব বালকবৃন্দ গুলিক খেলিতে মগরের বহির্দেশে গমন করেন। তাহদের গুলিকা দৈবাৎ এক গুষ্ক কুপে নিপতিত হয় । তাহারা তাহ উদ্ধার করিতে অসমর্থ হইয়া মিমমাণ হইয়া দণ্ডায়মান রছিলেন। তখন দ্রোণ .

